
GOUVÈNÈ CUOMO ANONSE VETERAN NAN DOMÈN BANK PRAL DIRIJE NEW YORK GREEN BANK 

 

Gouvènè Andrew M. Cuomo te anonse jodi a Alfred Griffin, yon veteran nan domèn bank nan Citigroup, 

nonmen Prezidan New York Green Bank lan, yon inisyativ $1milya pou leve lajan nan sektè prive pou 

pwojè enèji pwòp ki pral kreye dyòb epi ede fè kominote New York gen yon devlopman pi dirab. 

 

“Mwen kontan akeyi Mesye Griffin nan administrasyon m lan pandan n ap pwogrese sou New York 

Green Bank lan pou devlope ekonomi enèji pwòp nou an epi kreye dyòb pou kominote nou yo,” te 

deklare Gouvènè Cuomo. “Antanke Prezidan Green Bank lan, Mesye Griffin pral pote esperyans san 

parèy nan sektè bank ak envestiman pou ede mennen inisyativ la pou finanse pwojè enèji pwòp epi pote 

envestisman prive atravè eta a. M espere kontinye travay ak li pou konstwi yon New York pi vèt ak pi 

pwospè.”  

 

Mesye Griffin, yon rezidan New York City, vinn jwenn Green Bank apre li te kite Citigroup Global Markets 

Inc. kote li anpwaye depi lane1997. Nan Citi, Mesye Griffin te espesyalize nan finansman estriktire ki jwe 

yon wòl nan sèvis bankè pou antrepriz ak envestisman, mache finansye ak jesyon risk. Pandan karyè li, 

Mesye Griffin travay ak yon pakèt kategori aktif ak endistri tankou enèji altènatif ak devlopman nouvo 

pwodi pou finanse pwodiksyon enèji renouvlab ak efikasite enèji.  

 

Mesye Griffin se yon ansyen etidyan University of North Carolina nan Chapel Hill kote li te pran diplom 

B.A. ak M.B.A. li. Li se yon Analis Finansye Agreye.  

 

“Se yon gran lonè yo fè m lè yo chwazi m pou dirije Green Bank Eta a epi pou m gen konfyans Gouvènè 

Cuomo pou antreprann yon inisyativ enèji pwòp enteresan konsa,” te deklare Alfred Griffin. “Kreyasyon 

New York’s Green Bank pral montre jan patenarya sektè piblik ak prive ka pote kapital prive pou fasilite 

tranzisyon yon sistèm enèji pi pwòp, pi rezistan ak pi bon mache.” 

 

Nan mwa septanm, Gouvènè Cuomo te anonse lansman Green Bank ak yon petisyon New York State 

Energy Research and Development Authority (NYSERDA) te prezante bay Public Service Commission 

(PSC) an pou chèche itilize apeprè $165 milyon nan lajan ki pa angaje pou premye kapitalizasyon Green 

Bank lan. Premye finansman sa pral pèmèt Green Bank lan kòmanse travay pou jwenn finansman sektè 

prive pou pwojè enèji pwòp.  

“Antanke yon lidè nan devlopman solisyon finansye tou nèf pou kliyan enèji pwòp, Alfred pote 

esperyans ak kredibilite ki te nesesè a pou patenarya piblik-prive sa,” te deklare Richard Kauffman. 

“Pandan nap lanse nouvo inisyativ finansman enèji pi anbisye nan peyi a, Alfred, ak gwo tonton espètiz 

finansye li a, pral yon eleman enpòtan nan efò Gouvènè Cuomo a pou l valorize devlopman enèji pwòp 

ak bay ekonomi enèji pwòp eta a nou an jarèt.”  

 

“NYSERDA kontan anpil New York Green Bank pral genyen yon lidè esperimante ak inovatè konsa 

pandan nap travay pou fè ekonomi enèji pwòp Gouvènè Cuomo a vanse,” te deklare John B. Rhodes, 

Prezidan ak Direktè Egzekitif, NYSERDA. “Authority a se yon patnè depi lontan nan ankouraje 

envestisman enèji pwòp nan New York. Green Bank Gouvènè a montre kijan eta a angaje nan pwogram 

inovatif kap atire envestisman sektè prive, kap mennen kreyasyon dyòb ak pwoteksyon anviwonman.” 

 

“Citi aplodi kreyasyon Green Bank Eta New York la pou ede devlope mache efikasite renouvlab la ak 

efikasite enèji epi pou akselere depwaman kapital prive,” te di Marshal Salant, Direktè Jeneral ak 

Responsab Mondyal Alternative Energy Finance, Citi. “Nou fyè pou nominasyon Alfred Griffin lan, yon 

ansyen anpwaye ki pase16 lane nan Citi, kòm premye Prezidan New York Green Bank. Nou espere travay 

ak Alfred ak Green Bank pou devlope solisyon finansye kap pote enèji pwòp bon mache pou tout 

Nouyòkè.” 

 

Mesye Griffith se katryèm moun ki ajoute nan ekip lidèchip enèji Eta New York la ane sa. Nan 

kòmansman ane sa, Gouvènè Cuomo te nonmen Richard Kauffman kòm Prezidan Enèji ak Finans pou 

New York ak Prezidan Konsèy NYSERDA, John Rhodes kom Prezidan NYSERDA, ak Audrey Zibelman kom 

Prezidan Public Service Commission Eta a. Ansanm ak Gil Quiniones, Prezidan ak Direktè Egzekitif New 

York Power Authority, y ap konsevwa ak enplemante estrateji Gouvènè a nan tout eta a pou devlope 

enèji pwòp, amelyore konpetitivite New York pou biznis enèji pwòp, epi fè sistèm enèji eta a pi rezistan. 

 

NY Green Bank se yon eleman santral plan sa. Green Bank pral asosye ak enstitisyon kap prete lajan nan 

sektè prive a pou ofri pwodi finansye ki ka retire obstak komèsyal ki limite enjeksyon kapital sektè prive 

jounen jodi a nan pwojè enteresan enèji renouvlab ak efikasite enèji. Green Bank sipoze ofri premye 

pwodi finansye li yo nan kòmansman lane 2014 la. 

 

Pou jwenn plis enfòmasyon sou inisyativ Green Bank lan, tanpri ale sou: 

http://www.governor.ny.gov/NYGreenBank.  

